Innspel til Distriktskommisjonen frå Politisk forum for fjellområda.

Politisk forum er ei tverrpolitisk nedsett gruppe som er sett saman av representantar frå fylkeskommunar, regionar og kommunar i fylka Telemark, Buskerud, Sogn og Fjordane, Oppland og Hedmark. Politisk forum har mellom anna som mål å ”Arbeida med felles politiske spørsmål om fjellregionen, og fremja fjellregionen sine interesser, mellom anna i norsk regional- og landbrukspolitikk”.

Det som kjenneteiknar fjellområda i desse områda er mellom anna:

· Svak folketalsutvikling med utflytting og aldrande folkesetnad

· Store område sett av til nasjonalparkar og verneområde

· Stor avhengigheit av utviklinga i landbruket

· Vektlegging av kompetanse , nyskaping og entrepenørskap

· Relativt store og tunge reiselivsområde

· Gode moglegheiter for nisjeproduksjon

· Viktige og ettertrakta kulturlandskapsområde

· Viktige område for rekreasjon nasjonalt og internasjonalt

· Viktige kulturberarar

· Få erkjenning av at fjellområda er spesielle i landbruks- og regionalpolitikken

Innspela til Distriktskommisjonen handlar i denne omgangen ikkje om det skal vera eit regionalt nivå eller ikkje, men om korleis det regionale nivået kan medverka til at det mest effektivt kan fremja regional og nasjonal samfunnsutvikling. Oppgåver som krev regional og lokal tilpassing må leggjast til lokal eller regional politisk styring, medan oppgåver som er kjenneteikna av standardisering, likskap eller nasjonal styring i hovudsak bør leggjast til staten. Reint prinsipielt bør difor framtidas regionar vera med på å :

· Gje eit effektivt tilskot til den regionale og nasjonale verdiskapinga, næringsutvikling og sysselsetting

· Sikra effektiv fordeling og regional tilpassing til viktige velferdstenester som krev større folkegrunnlag enn det lokale nivået

Politisk forum er oppteken av at vesentlege utfordringar og problemstillingar knytt opp mot fjellområda, i størst mogleg grad bør kunne løysast gjennom eit samarbeid mellom det regionale politiske nivå og det lokale politiske nivå. Det er desse nivåa som best kjenner til kva verkemiddel som best kan vera med på å skape ei utvikling til beste for fjellområda.

Ut frå eit verdiskaping- og næringsutviklingsperspektiv vil det væra viktige at  regionane i partnerskap med det lokale nivå får ansvar for følgjande politikkområde:

· Næringsstønad/”smal” regional- og distriktspolitikk (Innovasjon Norge, SIVA, tilretteleggjande verkemidlar inkl. kompensasjonsmidlar for auka arbeidsgjevaravgift, innovasjon/entrepenørskap)

· Regionalisert ressursforvaltning som basis for ressursbasert næringsutvikling (landbruk,  kraftbasert industri, reiseliv mm)

· Regionalisert kunnskapsbasert infrastruktur (høgare utdanning, FOU-institusjonar)

· Regionalisert fysisk infrastruktur (veg/bane/båt/fly, telekom/breiband)

Ut frå eit tjenestefordelingsperspektiv vil det væra viktig at regionane får ansvar for følgjande politikkområde:

· Utdannings-/opplæringstilbod på høgskole-/universitetsnivå

· Regionaliserte samferdselstilbod  (kollektivtransport, vegar, IKT/tele mm) 

· Regionaliserte kulturtilbod (kunst- og kulturformidling, idrettspolitikk og forvaltning av spillemidlar, kulturminnevern og internasjonalt kultursamarbeid)

· Regionaliserte helsetenester

Politisk forum vil elles særskilt peike på desse områda for som vesentlege for oppgåver og verkemiddel bruk i fjellområda våre:

· Verkemiddel for å fremje innovasjon, nyskaping og entrepenørskap

· Verkemiddel til stadsutvikling og bygdeutvikling med levande bygder og kultur

· Utviklingsmidlar innan bygdeutvikling og landskapsvern

· Verkemiddel frå landbruket til utbygging bygdeutvikling

· Særskilde verkemiddel knytt opp utmarksareal og nasjonalparkar

· Lokalsamfunnsmidlar til reiseliv, lokal produktutvikling, mat , kultur mm

